
MALTA
QORTI TAL-MAGISTRATI (MALTA)
BHALA QORTI TA' GUDIKATURA KRIMINALI

MAGISTRAT DR.
NATASHA GALEA SCIBERRAS

Seduta tad-19 ta' Gunju, 2013

Numru. 36/2012

lI-Pulizija
(Spettur Johann J. Fenech)

VS
Etienne Agius

[I-Qorti,
Wara |i rat |-imputazzjonijiet migjuba fil-konfront tal-
imputat Etienne Agius ta’ 20 sena, iben Carmel u
Rosanna nee’ Vella, imwieled Pieta’ nhar is-16 ta’ Lulju
1991, residenti 9, Binja Qlejgha, Blk C, L-Imtarfa u
detentur tal-karta tal-identita’ bin-numru 374391(M):

Akkuzat talli fdawn il-Gzejjer fil-lejl ta’ bejn it-28 u d-29 ta’
Gunju 2011 u fix-xhur ta’ gabel din id-data:

a) Kellu fil-pussess tieghu medicina psikotropika u
ristretta (ecstasy) minghajr awtorizzazzjoni specjali bil-
miktub mis-Supritendent tas-Sahha Pubblika, bi ksur tad-
dispozizzjonijiet tal-Ordinanza Dwar il-Professjoni Medika
u I-Professjonijiet li Ghandhom X’Jagsmu Maghha, Kap.
31 tal-Ligijiet ta’ Malta u r-Regolamenti Dwar il-Kontroll tal-
Medicini, Awviz Legali 22 tal-1985 kif emendati.

[I-Qorti giet mitluba tittratta mal-imputat bhala wiehed i
kiser kundizzjoni imposta fuqu mill-Qorti tal-Magistrati
(Malta) Mag. Dr. S. Demicoli LL.D. fit-12 ta’ Mejju 2011.

[I-Qorti giet mitluba wkoll sabiex barra milli tapplika I-piena
skond il-ligi tordna lill-imputat ihallas I-ispejjez i
ghandhom x’jagsmu mal-hatra tal-esperti skond I|-Artikolu
533(1) tal-Kap. 9 tal-Ligijiet ta’ Malta.

Rat I-atti kollha tal-kaz u d-dokumenti ezebiti, inkluz |-ordni
ta’ I-Avukat Generali bis-sahha tas-subartikolu (2) tal-
Artikolu 120A tal-Ordinanza dwar il-Professjoni Medika w
il-Professjonijiet li Ghandhom x'Jagsmu Maghha (Kap.
31), sabiex din il-kawza tinstema’ minn din il-Qorti bhala
Qorti ta’ Gudikatura Kriminali;

Rat illi I-imputat irregistra ammissjoni fis-seduta tas-17 ta’
Mejju 2013, liema ammissjoni giet ikkonfermata mill-istess
imputat wara li |-Qorti a tenur tal-Artikolu 453(1) tal-
Kapitolu 9 tal-Ligijiet ta’ Malta, avzatu bil-konsegwenzi
legali ta’ dik l-ammissjoni u kkoncedietlu zmien bizzejjed
biex jerga’ jikkonsidra t-twegiba u jerga’ lura minnha;

Semghet trattazzjoni dwar il-piena.
Ikkunsidrat:

llli fid-dawl tal-ammisjoni maghmula mill-imputat, il-Qorti
ma tistax hlief issib lill-istess imputat hati tal-
imputazzjonijiet migjuba fil-konfront tieghu.

[l meta tigi biex tqis il-piena, il-Qorti ged tiehu in
konsiderazzjoni I-ammissjoni bikrija tal-imputat, li I-istess

imputat kkopera mal-Pulizija, u in oltre illi ghalkemm il-
fedina penali aggornata tieghu mhijiex wahda netta,
langas ma hija wahda allarmanti. Fil-fatt mill-fedina penali
jirrizulta illi sal-lum huwa nstab hati ta’ zewg reati, fosthom
wahda dwar pussess semplici ta’ droga eroina, dwar
liema inghata liberazzjoni kundizzjonata. In oltre il-Qorti
gieset ukoll illi waqgt it-trattazzjoni dwar il-piena, id-difiza
ssottomettiet illi I-imputat illum ghandu mpjieg fiss gewwa
restaurant immexxi miz-ziju tieghu. L-imputat rriabilita
ruhu mill-vizzju tad-droga u rriforma ruhu, tant illi zijuh
stess jafdah bil-flus tal-istess restaurant ghaliex l-imputat
jiehu hsieb ukoll l-aspett tal-purchasing. Il-Qorti semghet
liz-ziju tal-imputat jikkonferma dan kollu, ghalkemm
minghajr gurament.

Min-naha I|-ohra I-Qorti kkunsidrat ukoll illi kif jirrizulta mill-
istqarrija rilaxxjata mill-imputat, fil-lejl in kwistjoni, instabu
fil-pussess tal-imputat hames pilloli ecstasy u dan apparti
li fl-istess lejl, I-imputat kien ghadu kif abbuza minn tliet
pilloli ohra.

Ghalhekk fic-cirkostanzi, il-Qorti, wara li rat [-Artikolu
23(1)(a) tal-Kap. 446 tal-Ligijiet ta’ Malta, ma jidhrilhiex li
jkun idoneu illi titratta mal-imputat dwar it-tieni
iImputazzjoni ossia talli kiser kundizzjoni moghtija lilu mill-
Qorti tal-Magistrati (Malta), permezz ta’ sentenza datata
12 ta’ Mejju 2011, anke ghaliex kemm il-darba [-Qorti
tittratta mal-imputat, ma jkollhiex ghazla ohra hlief illi
timponi piena ta’ prigunerija effettiva fir-rigward tar-reat li
ghalih huwa kien inghata liberazzjoni kundizzjonata. Kif
inghad, fic-cirkostanzi din il-Qorti ma thossx li dan ikun
idoneu. Madankollu, I-Qorti ged tiehu in konsiderazzjoni
dan il-fatt fir-rigward tal-piena li ser tigi nflitta dwar |-ewwel
imputazzjoni.

Konkluzjoni

Ghal dawn il-motivi, il-Qorti wara li rat I-Artikoli 40A,
120A(1)(a) u 120A(2)(b)(ii) tal-Kap. 31 tal-Ligijiet ta’ Malta,
I-Artikolu 23(1)(a) tal-Kap. 446 tal-Ligijiet ta’ Malta u I-
Awviz Legali 22 tal-1985, issib lill-imputat hati tal-

Afol.9u 10 tal-process.

imputazzjonijiet dedotti kontra tieghu, u fid-dawl tal-
konsiderazzjonijiet hawn fugq maghmula tikkundannah
ghal piena ta’ multa ta’ disa’ mija u hamsin Euro (€950) i,
bl-applikazzjoni tal-Artikolu 14(2) tal-Kapitolu 9 tal-Ligijiet
ta’ Malta, tista’ tithallas b’rati mensili u konsekuttivi ta’ mitt
Euro (€100), bl-ewwel pagament isir mhux izjed tard minn
xahar mid-data ta’ din is-sentenza. Pero jekk il-hati
jonqos li jhallas pagament wiehed, il-bilanc jigi dovut
miinnufih u jigi konvertit fi prigunerija bir-rata ta’ gurnata
habs ghal kull €35 jew parti minnhom dovuti.

[I-Qorti m’hijiex geghda tittratta mal-hati dwar il-ksur tal-
liberazzjoni kundizzjonata moghtija lilu b’sentenza tal-
Qorti tal-Magistrati (Malta) fit-12 ta’ Mejju 2011, kif fuq
inghad.

Finalment, il-Qorti tordna d-distruzzjoni tad-droga,
Dokument JF3, hekk kif din is-sentenza tghaddi in
gudikat, u dan taht il-harsien tar-Registratur li ghandu
jirredigi proces-verbal i jiddokumenta |-procedura tad-
distruzzjoni, liema dokument ghandu jigi nserit fl-atti ta’
din il-kawza mhux aktar tard minn hmistax-il jum minn tali
distruzzjoni.

< Sentenza Finali >

